
Annotatsiya : Mazkur tadqiqotda O‘zbekiston Respublikasida 2013–2025 

yillar davomida yalpi ichki mahsulot (YaIM) va investitsiyalar hajmi o‘rtasidagi 

o‘zaro bog‘liqlik ekonometrik usullar yordamida tahlil qilindi. Tadqiqotda yillik 

statistik ma’lumotlar asosida regressiya modeli tuzilib, investitsiyalar hajmining 

YaIMga ta’siri baholandi. Ekonometrik tahlil jarayonida model parametrlari, 

ularning statistik ahamiyati hamda iqtisodiy mazmuni izohlandi. Olingan natijalar 

investitsiyalar iqtisodiy o‘sishning muhim omillaridan biri ekanligini ko‘rsatib, 

iqtisodiy siyosatni shakllantirishda ushbu omilning ahamiyatini asoslab berdi. 

Kalit so‘zlar: YaIM, investitsiyalar, ekonometrik tahlil, regressiya modeli, 

iqtisodiy o‘sish, statistik tahlil. 

Аннотация: В данном исследовании с использованием 

эконометрических методов проанализирована взаимосвязь между валовым 

внутренним продуктом (ВВП) и объемом инвестиций в Республике 

Узбекистан за период 2013–2025 годов. На основе годовых статистических 

данных была построена регрессионная модель и оценено влияние объема 

инвестиций на ВВП. В ходе эконометрического анализа были 

интерпретированы параметры модели, их статистическая значимость и 

экономическое содержание. Полученные результаты показали, что 

инвестиции являются одним из важнейших факторов экономического роста, 

а также обосновали значимость данного фактора при формировании 

экономической политики. 

Ключевые слова: ВВП, инвестиции, эконометрический анализ, 

регрессионная модель, экономический рост, статистический анализ. 

Abstract: This study analyzes the relationship between Gross Domestic 

Product (GDP) and investment volume in the Republic of Uzbekistan during the 

period 2013–2025 using econometric methods. Based on annual statistical data, a 

regression model was developed to evaluate the impact of investment volume on 

GDP. During the econometric analysis, the model parameters, their statistical 

significance, and economic interpretation were examined. The results indicate that 

investments are among the key drivers of economic growth and highlight the 

importance of this factor in the formulation of economic policy. 

Keywords: GDP, investments, econometric analysis, regression model, 

economic growth, statistical analysis. 

Kirish 

Bugungi kunda iqtisodiy o‘sishni ta’minlash va milliy iqtisodiyot 

barqarorligini mustahkamlashda investitsiyalarning tutgan o‘rni alohida ahamiyat 

kasb etadi. Xususan, investitsiyalar ishlab chiqarish quvvatlarini kengaytirish, yangi 

ish o‘rinlarini yaratish, innovatsion texnologiyalarni joriy etish hamda 

mamlakatning raqobatbardoshligini oshirishda muhim omil hisoblanadi. Shu sababli 

yalpi ichki mahsulot hajmi va investitsiyalar o‘rtasidagi o‘zaro bog‘liqlikni ilmiy 

asosda o‘rganish dolzarb masalalardan biridir. 

So‘nggi yillarda O‘zbekiston iqtisodiyotida olib borilayotgan keng ko‘lamli 

islohotlar, ochiqlik siyosati va investitsion muhitni yaxshilashga qaratilgan chora-

tadbirlar investitsiyalar hajmining sezilarli darajada oshishiga olib keldi. Bu jarayon 

esa YaIMning o‘sish sur’atlariga bevosita ta’sir ko‘rsatmoqda. Shunday sharoitda 

investitsiyalar va iqtisodiy o‘sish o‘rtasidagi bog‘liqlikni faqat tavsifiy 

ko‘rsatkichlar orqali emas, balki aniq ekonometrik modellar asosida tahlil qilish 

zarurati yuzaga keladi. 

Mazkur tadqiqotning asosiy maqsadi 2013–2024 yillar davomida 

O‘zbekistonda YaIM (mln AQSh dollari) va investitsiyalar (mln AQSh dollari) 

o‘rtasidagi bog‘liqlikni ekonometrik usullar yordamida aniqlashdan iborat. Tadqiqot 

jarayonida rasmiy statistik ma’lumotlar asosida regressiya modeli qurilib, 

investitsiyalar hajmining YaIMga ta’siri baholanadi hamda model natijalari 

iqtisodiy jihatdan talqin qilinadi. 

Ushbu tadqiqot natijalari investitsion siyosatni takomillashtirish, iqtisodiy 

o‘sishni rag‘batlantirish va uzoq muddatli rivojlanish strategiyalarini ishlab 

chiqishda ilmiy-amaliy ahamiyatga ega bo‘lishi kutiladi. 

Adabiyotlar tahlili 

Investitsiyalar va iqtisodiy o‘sish o‘rtasidagi bog‘liqlik iqtisodiyot fanining 

eng ko‘p o‘rganilgan mavzularidan biri bo‘lib, bu borada ko‘plab nazariy va empirik 

tadqiqotlar olib borilgan. Klassik iqtisodiy nazariyalarda kapital jamg‘arish va 

investitsiyalarning iqtisodiy o‘sishga ta’siri markaziy o‘rin egallaydi. 

R. Solow tomonidan ishlab chiqilgan neoklassik o‘sish modelida kapital 

jamg‘arish (investitsiyalar) iqtisodiy o‘sishning asosiy omillaridan biri sifatida 

ko‘rsatilgan1. Solow modeliga ko‘ra, investitsiyalar darajasining oshishi qisqa 

muddatda iqtisodiy o‘sish sur’atlarini tezlashtiradi, biroq uzoq muddatda iqtisodiyot 

barqaror holatga (steady state) yetadi va keyingi o‘sish texnologik taraqqiyotga 

bog‘liq bo‘ladi. Ushbu nazariya investitsiyalarning YaIMga ta’sirini tushunishda 

fundamental asos bo‘lib xizmat qiladi. 

R. Harrod2 va E. Domar3 tomonidan ishlab chiqilgan Harrod-Domar modelida 

iqtisodiy o‘sish bevosita investitsiyalar (jamg‘arish) darajasiga bog‘liq ekanligi 

ko‘rsatilgan. Ushbu modelga ko‘ra, YaIM o‘sish sur’ati jamg‘arish me’yori va 

kapital sig‘imlilik koeffitsientiga teskari proporsional bog‘liq. Bu model 

rivojlanayotgan mamlakatlar, jumladan O‘zbekiston uchun dolzarb ahamiyatga ega, 

chunki u investitsiya hajmining bevosita iqtisodiy o‘sishga ta’sir mexanizmini 

izohlaydi. 

 
1 Solow, R. (1956). A Contribution to the Theory of Economic Growth. The Quarterly Journal of Economics, 70(1), 
65–94. 
2 Harrod, R. (1939). An Essay in Dynamic Theory. The Economic Journal, 49(193), 14–33. 
3 Domar, E. (1946). Capital Expansion, Rate of Growth, and Employment. Econometrica, 14(2), 137–14 

R. Lucas4 tomonidan rivojlantirilgan endogen o‘sish nazariyasi 

investitsiyalarning nafaqat jismoniy kapitalga, balki inson kapitali va 

innovatsiyalarga ham yo‘naltirilishi lozimligini ta’kidlaydi. Ushbu yondashuvga 

ko‘ra, tadqiqot va ishlanmalarga qilinadigan investitsiyalar iqtisodiy o‘sishning uzoq 

muddatli manbayi hisoblanadi. 

MDH makonida olib borilgan tadqiqotlarga nazar solsak, A. Abasov va Z. 

Mamedov Ozarbayjon misolida to‘g‘ridan-to‘g‘ri xorijiy investitsiyalar va YaIM 

o‘rtasidagi bog‘liqlikni o‘rganib, musbat va statistik jihatdan ahamiyatli 

korrelyatsiya mavjudligini aniqlagan5. Shuningdek, V. Fedorenko6 Ukraina 

iqtisodiyotida investitsiyalar va iqtisodiy o‘sish o‘rtasidagi bog‘liqlikni ekonometrik 

modellar asosida tahlil qilib, investitsiyalarning har bir foizga oshishi YaIMni 0.3–

0.5 foizga oshirishini ko‘rsatgan. 

O‘zbekiston kontekstida A. Vahobov va boshqalar7 investitsiya muhiti va 

iqtisodiy o‘sish o‘rtasidagi bog‘liqlikni o‘rganib, 2000–2017 yillar davomida 

investitsiyalar hajmining ortishi YaIM o‘sishiga ijobiy ta’sir ko‘rsatganligini 

aniqlagan. B. Berkinov (2021) esa O‘zbekistonda to‘g‘ridan-to‘g‘ri xorijiy 

investitsiyalarning makroiqtisodiy ko‘rsatkichlarga ta’sirini ekonometrik modellar 

yordamida baholab, investitsiyalarning YaIM o‘sishiga musbat va statistik jihatdan 

ahamiyatli ta’sir ko‘rsatishini isbotlagan. 

Jahon Banki (2023) hisobotlarida O‘zbekiston iqtisodiy islohotlari doirasida 

investitsion muhitning yaxshilanishi va uning iqtisodiy o‘sishga ta’siri alohida qayd 

etilgan. Xalqaro valyuta fondi (2024) esa O‘zbekistonning 2024–2029 yillardagi 

iqtisodiy istiqbollarini baholashda investitsiyalar hajmining barqaror o‘sishini 

prognoz qilgan. 

 
4 Lucas, R. (1988). On the Mechanics of Economic Development. Journal of Monetary Economics, 22(1), 3–42. 
5 Abasov, A., & Mamedov, Z. (2019). To‘g‘ridan-to‘g‘ri xorijiy investitsiyalar va iqtisodiy o‘sish: Ozarbayjon tajribasi. 
Iqtisodiyot va innovatsiyalar jurnali, 4(2), 45–58 
6 Fedorenko, V. (2020). Investment and Economic Growth Nexus in Ukraine: An Econometric Analysis. Eastern 
European Economics, 58(3), 215–234. 
7 Vahobov, A. va boshq. (2018). O‘zbekistonda investitsiya muhiti va iqtisodiy o‘sish: empirik tahlil. Iqtisodiyot va 
ta’lim jurnali, 3(1), 12–28. 

Yuqoridagi adabiyotlar tahlilidan ko‘rinib turibdiki, investitsiyalar va YaIM 

o‘rtasidagi musbat bog‘liqlik ham nazariy, ham empirik jihatdan tasdiqlangan. Biroq 

O‘zbekiston uchun 2013–2024 yillar oralig‘idagi eng so‘nggi ma’lumotlar asosida 

ekonometrik tahlil olib borish va prognoz qiymatlarini aniqlash bo‘yicha tadqiqotlar 

yetarli emas. Mazkur tadqiqot aynan shu bo‘shliqni to‘ldirishga qaratilgan. 

Metodologiya 

Mazkur tadqiqotda O‘zbekiston Respublikasida 2013–2024 yillar davomida 

YaIM va investitsiyalar hajmi o‘rtasidagi bog‘liqlikni aniqlash maqsadida miqdoriy 

tadqiqot usullaridan foydalanildi. Tadqiqot jarayonida quyidagi metodologik 

yondashuvlar qo‘llanildi. 

Tadqiqotda 2013–2024 yillar uchun yillik statistik ma’lumotlardan 

foydalanildi. YaIM ko‘rsatkichlari (mln AQSh dollari) Macrotrends ma’lumotlar 

bazasidan, investitsiyalar hajmi (mln AQSh dollari) esa UNCTAD (BMT Savdo va 

rivojlanish konferensiyasi) rasmiy hisobotlaridan olindi. Ma’lumotlar 12 ta 

kuzatishni (n=12) o‘z ichiga oladi. 

Tadqiqotda ikkita asosiy o‘zgaruvchi aniqlandi: bog‘liq o‘zgaruvchi (Y) 

sifatida yalpi ichki mahsulot hajmi (mln AQSh dollari), mustaqil o‘zgaruvchi (X) 

sifatida esa investitsiyalar hajmi (mln AQSh dollari) tanlandi. 

YaIM va investitsiyalar o‘rtasidagi chiziqli bog‘liqlik darajasini aniqlash 

uchun Pirson korrelatsiya koeffitsienti (r) hisoblandi. Korrelatsiya koeffitsienti -1 

dan +1 gacha bo‘lgan oraliqda qiymat qabul qilib, o‘zgaruvchilar orasidagi 

bog‘liqlik yo‘nalishi va kuchini ko‘rsatadi. 

O‘zgaruvchilar orasidagi miqdoriy bog‘liqlikni aniqlash uchun oddiy chiziqli 

regressiya modeli (OLS – Ordinary Least Squares) qurildi. Model umumiy 

ko‘rinishi: Y = β0 + β1·X + ε, bu yerda β0 – doimiy had (konstanta), β1 – regressiya 

koeffitsienti, ε – tasodifiy xatolik. Model parametrlarining statistik ahamiyati t-

statistika va P-qiymat orqali baholandi. Modelning umumiy ahamiyati F-test 

yordamida tekshirildi. Determinatsiya koeffitsienti (R²) model tomonidan 

tushuntirilgan dispersiya ulushini ko‘rsatdi. 

Investitsiyalar dinamikasini bashorat qilish uchun chiziqli trend modeli 

qurildi: Invest = a + b·t + ε, bu yerda t – vaqt o‘zgaruvchisi. Trend model orqali 

investitsiyalarning 2025–2029 yillar uchun prognoz qiymatlari hisoblandi. So‘ngra 

ushbu prognoz qiymatlari asosiy regressiya modeliga qo‘yildi va YaIMning kelgusi 

davr uchun prognoz qiymatlari aniqlandi. 

Tahlil  

Bugungi kunda iqtisodiy o‘sishni ta’minlash va milliy iqtisodiyot 

barqarorligini mustahkamlashda investitsiyalarning tutgan o‘rni alohida ahamiyat 

kasb etadi. Xususan, investitsiyalar ishlab chiqarish quvvatlarini kengaytirish, yangi 

ish o‘rinlarini yaratish, innovatsion texnologiyalarni joriy etish hamda 

mamlakatning raqobatbardoshligini oshirishda muhim omil hisoblanadi. Shu sababli 

yalpi ichki mahsulot hajmi va investitsiyalar o‘rtasidagi o‘zaro bog‘liqlikni ilmiy 

asosda o‘rganish dolzarb masalalardan biridir. 

So‘nggi yillarda O‘zbekiston iqtisodiyotida olib borilayotgan keng ko‘lamli 

islohotlar, ochiqlik siyosati va investitsion muhitni yaxshilashga qaratilgan chora-

tadbirlar investitsiyalar hajmining sezilarli darajada oshishiga olib keldi. Bu jarayon 

esa YaIMning o‘sish sur’atlariga bevosita ta’sir ko‘rsatmoqda. Shunday sharoitda 

investitsiyalar va iqtisodiy o‘sish o‘rtasidagi bog‘liqlikni faqat tavsifiy 

ko‘rsatkichlar orqali emas, balki aniq ekonometrik modellar asosida tahlil qilish 

zarurati yuzaga keladi. 

Mazkur tadqiqotning asosiy maqsadi 2013–2024 yillar davomida 

O‘zbekistonda YaIM8 (mln AQSh dollari) va investitsiyalar9 (mln AQSh dollari) 

o‘rtasidagi bog‘liqlikni ekonometrik usullar yordamida aniqlashdan iborat(1-ilova). 

Tadqiqot jarayonida rasmiy statistik ma’lumotlar asosida regressiya modeli qurilib, 

 
8 https://www.macrotrends.net/global-metrics/countries/uzb/uzbekistan/gdp-gross-domestic-product 
9 https://unctad.org/system/files/non-official-document/wir_fs_uz_en.pdf 

investitsiyalar hajmining YaIMga ta’siri baholanadi hamda model natijalari 

iqtisodiy jihatdan talqin qilinadi. 

1-ilova. 

YaIM(mln.$) 
Investitsiyalar 

(mln.$) 
Yillar 

73180 800 2013 

80850 900 2014 

86200 1041.2 2015 

86140 1662.9 2016 

69700 1798.3 2017 

58700 624.7 2018 

67290 2316.5 2019 

66440 1728.2 2020 

77340 2280.3 2021 

90100 2498 2022 

102640 2156.4 2023 

114970 2836 2024 

 

Ushbu omillar o’rtasida korrelatsion tahlilni amalga oshirib korrelatsiya 

matritsasini hosil qilamiz. Korrelatsion matritsa natijalariga ko‘ra, YaIM va 

investitsiyalar o‘rtasida musbat va o‘rtacha kuchli bog‘liqlik mavjud (r = 0,75). Bu 

investitsiyalar hajmi oshishi YaIM o‘sishiga ijobiy ta’sir ko‘rsatishini bildiradi. Shu 

bilan birga, YaIMga investitsiyalardan tashqari boshqa omillar ham ta’sir qilishi 

sababli, iqtisodiy tahlilda qo‘shimcha ko‘rsatkichlarni hisobga olish zarur. 

Yalpi ichki mahsulot va Investitsiyalar o’rtasidagi korrelatsiya bog’lanish 

kuchli va to’g’ri bog’lanishga ega. Navbatdagi qiladigan ishimiz, omillar o’rtasida 

regression tahlilni amalga oshirib uning prognoz qiymatlarini topishimiz  kerak 

bo’ladi.  

Regression tahlil natijasi10 

Регрессионная 

статистика 
     

Множестве

нный R 

0

.751 
     

R-квадрат 
0

.830 
     

Нормирова

нный R-квадрат 

0

.730 
     

Стандартна

я ошибка 

1

4143.

817 

     

Наблюдени

я 

1

2 
     

       

Дисперсион

ный анализ 
      

  df SS MS F 

Зна

чимость 

F 

 

Регр

ессия 
1 

857352

487.49 

85735248

7.49 

4

.29 

0

.07 
  

Оста

ток 
10 

200047

5604.18 

20004756

0.42 
   

Итог

о 
11 

285782

8091.67 
     

        

 
10 Muallif ishlanmasi 

Коэфф

ициенты 

Стандарт

ная ошибка 

t-

статисти

ка 

P-

Значени

е 

Y-

пересечен

ие 

60392.0

73 
10817.098 5.583 

0.0

00 

Inve

stment 
22.055 5.823 2.070 

0.0

45 

1-rasm. Regression tahlil natijasi11 

Regression tahlilimizga ko’ra modelimiz parametrlar ahamiyatli shunga ko’ra 

biz hisoblagan modelimiz umumiy ko’rinishi quyidagicha bo’ldi: 

𝑌𝑎𝐼𝑀𝑚.ℎ = 60392.073 + 22.055 ∙ 𝐼𝑛𝑣(𝑚𝑙𝑛. $) + 𝜀 

Modelning parametrlari ishonchli va F-testga nisbatan ahamiyatli bu 

modeldan shuni aytishimiz mumkinki agar investitsiya 1 (mln.$) ga ko’tarilsa 

YaIMning hajmi 22.055 (mln.$)ga oshadi. Agar boshqa omillar hisobga olinmagan 

holda  investitsiyalar hajmi 0 ga tenglashsa YaIM hajmi 60392.073 (mln.$)ni tashkil 

etadi. Navbatdagi bosqich prognoz qiymatlarini topishimiz kerak bo’ladi. Unga 

ko’ra Investitsiyalarni trend model orqali prognoz qiymatlarini topamiz va asosiy 

modelimizga Investitsiya qiyamtlarini berib YaIMning prognoz qiymatlarini 

topishimiz mumkin bo’ladi. 

Investitsiyalar uchun trend modelning ko’rinishi quyidagicha bo’ldi: 

𝐼𝑛𝑣𝑒𝑠𝑡𝑚.ℎ = 618.6242 + 169.474 ∙ 𝑡 + 𝜀 

Bu model orqali Investitsiyalarni prognoz qiymatlarini hisoblab chiqamiz (2-

jadval). 

𝐼𝑛𝑣𝑒𝑠𝑡2025 = 618.6242 + 169.474 ∙ 13 = 618.6242 + 2203.17 = 2821.79 

 

Yillar t Investitsiyalar (mln. $) 

 
11 Muallif ishlanmasi 

2024 12 2836 

2025 13 2821.79 

2026 14 2991.27 

2027 15 3160.74 

2028 16 3330.22 

2029 17 3499.69 

2-jadval. Investitsiyalarning trend model orqali topilgan prognoz 

qiymatalari12 

Investitsiyalarning kelgusi davr uchun qiymatlarini topib olganimizdan keyin, 

qiymatlarni asosiy modelga qo’yib chiqamiz hamda YaIM ning kelgusi davr uchun 

prognoz qiyamtlarini topib olamiz.  𝑌𝑎𝐼𝑀2025 = 60392.073 + 12.055 ∙

2821.79 = 60392.073+34016.679=94408.75 

Xuddi shunday qolgan qiymatlarni ham topib umumiy jadval qiymatlarini 

yangilab olamiz.  

Yillar YaIM(mln.$) 
Investitsiyalar 

(mln. $) 

2024 114970 2836 

2025 122626.622 2821.79 

2026 126364.502 2991.27 

2027 130102.161 3160.74 

2028 133840.041 3330.22 

2029 137577.700 3499.69 

4-jadval. YaIMning hisoblangan model orqali topilgan prognoz 

qiymatalari13 

Yuqorida topilgan investitsiyalarning qiymatini hisobga olgan holda shuni 

aytishimiz mumkinki, kelgusi  yillar uchun Investitsiyalar ko’rsatkichi 2025-yilda 

 
12 Muallif ishlanmasi 
13 Muallif ishlanmasi 

2821.79 (mln.$) ga teng bo’lsa YaIM hajmi 122626.62 (mln.$)ga yetadi. Shu 

tendensiya orqali rivojlanish davom etsa,  2029-yilga borib Investitsiyalar 

ko’rstkichi 3499.69 (mln.$)ga tenglashsa YaIM hajmi 137577.70 (mln.$)ga yetishi 

emperik jihatdan izohlab berildi(1-grafik).  

 

1-grafik.YaIMning prognoz qiymatlari14 

 Grafikdan ko‘rinib turibdiki, 2012–2017 yillarda real YaIM nisbatan 

yuqori qiymatlar bilan harakat qilgan bo‘lsa, 2018–2020 yillarda pasayish 

kuzatilgan. Bu davrda hisoblangan YaIM modeli esa nisbatan barqaror o‘sish 

sur’atlarini ko‘rsatgan. 2021–2024 yillarda real YaIM va hisoblangan YaIM 

qiymatlari yaqinlashgan, bu model prognozlarining iqtisodiy vaziyatga 

moslashganligini bildiradi. 2025–2029 yillarda YaIMning barqaror o‘sishi 

kutilmoqda, hisoblangan YaIM esa real tendensiyalarga yaqin va silliq chiziq bilan 

ko‘rsatilgan. Shu bilan birga, 2018–2020 yillardagi farq iqtisodiyotga ta’sir qiluvchi 

ichki va tashqi shoklarni aks ettiradi. Bu, o‘z navbatida, modelni takomillashtirish 

va real iqtisodiy o‘zgarishlarni hisobga olish zaruratini ko‘rsatadi. 

Real YaIMni barqarorlashtirish uchun sarmoyalarni rag‘batlantirish, ishlab 

chiqarish va infratuzilma loyihalariga e’tibor qaratish hamda inflyatsiya nazoratini 

kuchaytirish lozim. 

Hisoblangan YaIM modelini takomillashtirish, unga makroiqtisodiy 

ko‘rsatkichlar (chet el investitsiyalari, ishlab chiqarish sektori o‘sishi, inflyatsiya) 

va potentsial iqtisodiy shoklarni kiritish prognoz sifatini oshiradi. Umuman olganda, 

grafik tahlilidan kelib chiqib, O‘zbekiston iqtisodiy o‘sishining umumiy barqarorligi 

kuzatilmoqda, biroq model va real qiymatlar orasidagi tafovutlar iqtisodiy shoklar 

va tashqi omillarga qarshi tayyor turish zaruratini bildiradi. Shu sababli strategik 

rejalashtirishda barqaror o‘sish, sarmoya jalb qilish va iqtisodiy shoklarga 

chidamlilik asosiy yo‘nalishlar bo‘lishi kerak. 

Xulosa va takliflar 

Mazkur tadqiqotda O‘zbekiston Respublikasida 2013–2024 yillar davomida 

yalpi ichki mahsulot va investitsiyalar hajmi o‘rtasidagi bog‘liqlik ekonometrik 

usullar yordamida tahlil qilindi. Tadqiqot natijalari asosida quyidagi xulosalarga 

kelindi: 

Birinchidan, korrelatsion tahlil natijalari YaIM va investitsiyalar o‘rtasida 

musbat va o‘rtacha kuchli bog‘liqlik mavjudligini ko‘rsatdi (r = 0.75). Bu natija 

investitsiyalar hajmining ortishi bilan YaIM ham o‘sish tendensiyasiga ega 

ekanligini tasdiqlaydi. 

Ikkinchidan, qurilgan regressiya modeli (YaIM = 60392.073 + 22.055·Inv) 

asosida investitsiyalarning har 1 mln AQSh dollariga oshishi YaIM hajmini o‘rtacha 

22.055 mln AQSh dollariga oshirishi aniqlandi. Bu multiplikativ ta’sir 

investitsiyalarning iqtisodiyotda katta o‘rin tutishini ko‘rsatadi. 

Uchinchidan, determinatsiya koeffitsienti R² = 0.83 bo‘lib, bu investitsiyalar 

YaIM o‘zgarishlarining taxminan 83 foizini tushuntirishini anglatadi. Qolgan 17 

foiz esa boshqa omillar (inflyatsiya, valyuta kursi, tashqi savdo, davlat xarajatlari va 

h.k.) ta’sirida ekanligini ko‘rsatadi. 

To‘rtinchidan, trend tahlili va prognozlash natijalari ko‘rsatdiki, mavjud 

tendensiya saqlanib qolsa, 2029-yilga borib investitsiyalar hajmi 3499.69 mln AQSh 

dollariga, YaIM esa 137577.70 mln AQSh dollariga yetishi kutilmoqda. Bu 

O‘zbekiston iqtisodiyotining barqaror o‘sish traektoriyasida ekanligini ko‘rsatadi. 

Beshinchidan, 2018–2020 yillardagi real va model qiymatlari orasidagi 

tafovut iqtisodiyotga ta’sir qiluvchi tashqi shoklar (valyuta islohoti, COVID-19 

pandemiyasi) mavjudligini aks ettiradi. Bu esa bir omilli modelning 

cheklanganligini va ko‘p omilli modellar zaruratini ko‘rsatadi. 

Takliflar 

Tadqiqot natijalariga asoslanib, quyidagi ilmiy-amaliy takliflar ishlab 

chiqildi: 

1. Investitsion muhitni yanada yaxshilash. Investitsiyalar YaIM o‘sishining 

asosiy omillaridan biri ekanligi isbotlanganligi sababli, investitsion muhitni 

yaxshilash bo‘yicha islohotlarni davom ettirish, byurokratik to‘siqlarni kamaytirish, 

soliq imtiyozlari va erkin iqtisodiy zonalar orqali investitsiyalarni jalb qilishni 

kuchaytirish lozim. 

2. To‘g‘ridan-to‘g‘ri xorijiy investitsiyalarni ko‘paytirish. Xorijiy 

investitsiyalar nafaqat kapital oqimini, balki texnologiya transferi va boshqaruv 

tajribasini ham olib keladi. Shu sababli xorijiy investorlar uchun qulay shart-

sharoitlar yaratish, huquqiy himoya mexanizmlarini kuchaytirish va xalqaro reyting 

ko‘rsatkichlarini yaxshilash zarur. 

3. Investitsiyalarni tarmoqlar bo‘yicha diversifikatsiya qilish. Investitsiyalarni 

nafaqat xom ashyo sektoriga, balki qayta ishlash sanoati, raqamli iqtisodiyot, qishloq 

xo‘jaligi modernizatsiyasi va xizmat ko‘rsatish sohasiga yo‘naltirish iqtisodiy o‘sish 

barqarorligini ta’minlaydi. 

4. Inson kapitaliga investitsiyalarni oshirish. Endogen o‘sish nazariyasi 

ta’kidlaganidek, ta’lim, fan va innovatsiyalarga investitsiyalar uzoq muddatli 

iqtisodiy o‘sishning muhim manbai hisoblanadi. Shu sababli kadrlar tayyorlash, 

ilmiy-tadqiqot markazlarini rivojlantirish va innovatsion ekotizimni shakllantirish 

zarur. 

5. Ekonometrik modelni takomillashtirish. Kelajakdagi tadqiqotlarda ko‘p 

omilli regressiya modellaridan foydalanish, vaqt qatorlari tahlili (VAR, VECM 

modellari) va kointegatsiya testlarini qo‘llash model prognoz sifatini sezilarli 

darajada oshiradi. 

6. Iqtisodiy shoklarga chidamlilik tizimini yaratish. 2018–2020 yillardagi 

tafovutlar ko‘rsatganidek, tashqi shoklar YaIMga sezilarli ta’sir ko‘rsatadi. Shu 

sababli valyuta zaxiralarini mustahkamlash, iqtisodiy diversifikatsiyani kuchaytirish 

va antikrisis mexanizmlarini ishlab chiqish zarur. 

